
EUSKALTZAINDI' ARi 
TXILLARDEGI'K 

Nahiago nuke nik Euskaltzain- • 
diak onhart ba leza nere eskabide 
hau bere hortan. Baiña libro da ez, 
onhartzekoi badakit. 

Baita ni ere, hargatik beraga-
tik, Biltzar Nagusi hori eta ber-
t an erabakitzekoak egin artean 
nere demisioa emateko. Eta hau 
egiñen dut. Tristuraz beterik ba t -
suengatik, beste batzuekiko esker-
gabekeria besterik izango etzain 
nere jokabide hunen arriskoaz j a -
beturik, nere lagun on batzuk 
urratz hau ematean mindu behar 
baititut. Baiñan Euskaltzaindiak 
ezin dezake gehiago iraun egon_ 
lasai hortan, gezurretan eta ez-
ikusitan. Ni neu behintzat ezin na-
kioke auxrerago jarrai. 

Biltzar Nagusi hori egiten ez ba 
da, es da euskerarengatik izango, 
Franco'renganako bildurrarengatik 
baizik; euskera ez-baiña Euskalt-
zaindia arrisgutan gerta ditekea-
lakoan. 

'Baiña, zergatik mintza tu behar 
du ausarkiago Menendez Pidal'ek 
berak gure Euskaltzain Buruak 
baiño? Nori egin zizaiokean kalte_ 
rik "Euskaltzaindiaren Lagunt-
zailleak" delakoak, esate baterako: 
euskerari, ala debekatu zutenai? 
Askotan agertu da Euskaltza india 
koldar eta Franco'ren morroi, ba i -
ña gutxitan ausarta eta euskera-
ren zerbitzari. 

Errazago zaio Euskaltzaindiari 
euskeraren Bitxitasunaz ari izatea, 
euskeraren Bizitasunaz baiño. Bi t -
xitasunari so eglñik, ordea, bere 
xedea nahasten du eta lana lar-
daskatzen. , 

Sei urte huntan ongi ikusi dut, 
eta hau borondate onez ari den 
nornahik ikus desake, Euskaltzai-
dia legun-legun eta koskarik gabe 
moldatzen déla Madrille'ko gober-
nu etsaiarekin. Zergatik? Euskalt
zaindiak, oro har, gehiago begirat-
sen diolako Gobernuaren agindua-
ri, euskerari baiño; gehiago agi-
ri delako Franco-renalde, euske
raren alde baiño. Euskeraren .he-

riotzak askoren ustez eskas duen 
naturaltasuna eta legetasuna, Eus
kaltzaindiak ematen dio. Zer ho -
berik euskeraren hinka gaistoa 
ahantzerazteko, ohorez eta irriba-
rrez antolatzen dituen biltzar h o -
riek baiño- Politika rik egin nahi 
ez duela aitzakia, frankismo hu t -
sa baizik ez du egiten Euskaltzain
diak, eta euskeraren borreroen ia_ 
guntzaille billakatzen. Zembat al_ 
diz oldartu zaio Euskaltzaindia Go_ 
bernuari, edo euskera dela-bide 
ahakrrik edo kalapitarik izan? Ñor 
ezan dezake prestuki erarik edo 
ziorik orindik aurkitu ea duenik? 

Euskeraren zerbitzuko egon nahi 
dudalako uzten zaituztet, beraz, 
zortzi puntu horiek bete artean. 
Zortzi puntu horiek bete arte, 
Euskaltzaindiak ezpaitu euskera 
"zaintzen", erreposki ehorzten bai
zik. 
Badago gehiago. Badira hizkunt-
za ofozialak, eta ofizialak ez dirá-
nak. Bada huntan oinharraizko 
zerbait. Hizkuntza. baten ofizialta-
suna (ala legetik at egotea) ez da 
muntarik gabeko txikikeria bat. 

Gaztelerak, gonbarazio baterako, 
baditu hogoi bat erresuma bere 
zerbitzuko, eta ehun bat milloi hiz-
tun. Eta horrenbestez hedatutako 
legetasun edo lege-mailla hortatik 
datozkio guziok dazkigun aban-
taillak : gaztelerazko eskola eta gai-
ñerako irakaskintza, beharrezkoak 
dirá milloi bat herritan. Prentsa, 
irratia, administrazio osoak han 
eta hemen, Ameriketan eta Euro-
pan hatera, gazteleraz ari dirá. Ho-
rrelatsu dabil frantsesa ere. 

Eukerak, berriz, ez du erresu-
marik batere bere alde; eta, ge-
hienik beharbada, hirurrehun bat 
milla euskaldun zaharrek baizik 
ez dute mintzatzen; eta nork ñola. 
Are gehiago, kontra ditu-eta men_ 
deratzen duten Estaduak. Eta ez 
da harritzekorik. Españia'ko Aka-
demia (eta berdin ere Fraintzi'koa) 
bere gobernuaren alde ari da, h iz-

kuntza ofizialarén Akademia baita. 

Hizkuntzaren biztasuna erresumak 
zaintzen du; eta Akademiak tekni 
ka-aldeak har ditzake ikergait-
zat, eta hizkuntza "ikuzteko eta 
dirdai-arazteko". Bataren eta bes-
tearen lanak ederki ezkontzen dirá, 
eta alkar osatzen. Gobernuarekiko 
hartu-emanak ez dirá, eta ezin 
ditezke izan, onak baizik. 

Euskal Herriko Euskaltzaindiak, 
ordea, ez du euskaldun gobernu bat 
ere bere alde. Aitzitik, kontra d i -
tu dituen biak. Españia'ko eta 
Fraintzia'ko erresumak ez dira 
euskeraren zerbitzuko, nola edo ha 
la española eta frantsesa hedat_ 
zearen alde baizik. Ezin ditezke, 
eta hau izatez eta naturaz bestalde, 
euskeraren biziaz kezka. 

Nola izan ditezke onak, beraz, 
euskerari kalterik egin gabe, Eus-
kaltzaindiaren eta Madrille'ko go
bernuaren arteko hartu-omanak? 
Ongi moldatze hunek gehiago era_ 
kusten du agian Euskaltzaindiaren 
jokabidearen muiñaz eta balioaz, 
nere arrazoin guziak baiño. Ñola 
izan ditezke, berdin onak, E s p a 
ñia'ko Akademiaren eta Euskal-
tzaindiaren hartu-emanak? , 

Biltzar Nagusi hori egitean (egin 
ba dad i . . . ) , eta euskerak behar di
tuen erabaki gogorrak hartzean 
(Euskaltzaindiak har ba d i tza . . . ) , 
nere salakuntza hauek guziak gí_ 
belatuko ditut. 

Batek edo bestek, "politikarik ez 
dagoen gertaeretan" politiko suma, 
tzen dudala esango du. Halere gau-
za jakiña da, beren zerbitzuko erre-
suma bat bederen ez duten hizkuri-
tzak oro, biltzen dirala; eta dute-
nak, hazkartzen eta hedatzen. Bre_ 
toiña atzera ari da, Bretañia'ko go-
bernurik'ez dagoelako; hebreota-
rrak, berriz, indartzen, Israel sortu 
delako- Gallegoa galtzen ari da; eta 
portugesa, anaia bizkia izaki ere, 
sendo dago. Gaztelera galdua da 
Filipenetan, eta sefardita berdin 
ere Grezian; irantsesa galtzen ari 
da canada'n, eta alemana Alsa_ 
zia'n-

Hizkuntzak ez dirá ahulzen edo 
gotortzen beren moldea edo barne-
egiturarengatik, politikazko azka_ 
t a s u n ala menpetasunarengatik 
baizik. Azkatasunik ez duten h e -
iriak beren hizkuntza galtzen dute: 
eta politikaz menperatu dituzten 
erresumen hizkuntza hartzen. Fili-
pinetan tagalca galdu zen hasie_ 
ran; orain española; eta gere, 
agiam, anglesa tagaloa piztutzeare-
kin. Euskal Herrian euskera ahul 
tzen ari da; eta Ipar-aldean fran
tsesa eta Hego-aldean gaztelera 
gotortzen. Noski! 

Halere, egun hauetantxe iraku-
rri dut berriz ere euskerazko a l -
dizkari Jator batetan, "euskerari 
kalterik eta ondamenik aundienak 
egiten dienak emakumeak dirá, 
¡eta emakumeen barrutian mon-
j ak" . . . Hizkuntzak ez dituzte, or
dea, monjak eta emakumeak galt
zen, GOBERNUAK BAIZIK. Ba
da garaia, nik usté, egiak argi eta 
garbi esateko, jaunak!1 

Etzerate nerekin ados? Politika-
tik at legozke, hortaz, nere zortzi 
eskabideak, Bete ditzagun, bada, 
nere zortzi puntuak, eta barkazioa 
eskatuko diot Euskaltzaindiari, po -
zez beterik eta nahi dukezuten 
eran. 

Bitartean ordea —zer nahi du-
zute?— ex. Nere kontzientziak, n e 
re euskaltzale-kontzientziak ez 
bestek, erabaki larri hau hartzera 
behartu ñau. 

Ez nuke neuk bakarrik utzi nahi 
Euskaltzaindia. Euskeraren onera-
ko, Euskal Herriaren ohoretan, ets 
egiazko Euskaltzaindi bat sor de 
din, adorea eta euskal garra du-
zutenok: egin zazute nik bezala. 

Utz ditzagun hehorat ez dara-
maten bideak. Esan dezagun go-
ratik: "Ez. Aski dugu". 

Gora euskera! 
TXILLARDEGI 

Angelu'n, 1963-ko Agorrilla 
Alfontso IEIGOIEN Euskaltzain-

ribuaren kopia da. 

